
த³க்ஷப்ரஜாபதிக்ரு’தம் ஹம்ஸகு³ஹ்யம் நாம
விஷ்ணுஸ்தோத்ரம்

ப்ரஜாபதிருவாச ।
நம: பராயாவிததா²நுபூ⁴தயே
கு³ணத்ரயாபா⁴ஸநிமித்தப³ந்த⁴வே ।
அத்³ரு’ஷ்டதா⁴ம்நே கு³ணதத்த்வபு³த்³தி⁴பி⁴-
ர்நிவ்ரு’த்தமாநாய த³தே⁴ ஸ்வயம்பு⁴வே ॥ 23॥
ந யஸ்ய ஸக்²யம் புருஷோऽவைதி ஸக்²யு:
ஸகா² வஸந் ஸம்வஸத: புரேऽஸ்மிந் ।
கு³ணோ யதா²கு³ணிநோ வ்யக்தத்³ரு’ஷ்டே-
ஸ்தஸ்மை மஹேஶாய நமஸ்கரோமி ॥ 24॥
தே³ஹோऽஸவோऽக்ஷா மநவோ பூ⁴தமாத்ரா
நாத்மாநமந்யம் ச விது:³ பரம் யத் ।
ஸர்வம் புமாந் வேத³கு³ணாம்ஶ்ச தஜ்ஜ்ஞோ
ந வேத³ஸர்வஜ்ஞமநந்தமீடே³॥ 25॥
யதோ³பராமோ மநஸோ நாமரூப-
ரூபஸ்ய த்³ரு’ஷ்டஸ்ம்ரு’திஸம்ப்ரமோஷாத் ।
ய ஈயதே கேவலயா ஸ்வஸம்ஸ்த²யா
ஹம்ஸாய தஸ்மை ஶுசிஸத்³மநே நம:॥ 26॥
மநீஷிணோऽந்தர்ஹ்ரு’தி³ஸந்நிவேஶிதம்
ஸ்வஶக்திபி⁴ர்நவபி⁴ஶ்ச த்ரிவ்ரு’த்³பி: ⁴ ।
வஹ்நிம் யதா² தா³ருணி பாஞ்சத³ஶ்யம்
மநீஷயா நிஷ்கர்ஷந்தி கூ³ட⁴ம் ॥ 27॥
ஸ வை மமாஶேஷவிஶேஷமாயா-
நிஷேத⁴நிர்வாணஸுகா²நுபூ⁴தி: ।

ஸ ஸர்வநாமா ஸ ச விஶ்வரூப:
ப்ரஸீத³தாமநிருக்தாத்மஶக்தி:॥ 28॥
யத்³யந்நிருக்தம் வசஸா நிரூபிதம்
தி⁴யாக்ஷபி⁴ர்வா மநஸோऽத யஸ்ய ।
மா பூ⁴த்ஸ்வரூபம் கு³ணரூபம் ஹி தத்த-
த்ஸ வை கு³ணாபாயவிஸர்க³லக்ஷண:॥ 29॥
யஸ்மிந் யதோ யேந ச யஸ்ய யஸ்மை
யத்³யோ யதா²குருதே கார்யதே ச ।
பராவரேஷாம் பரமம் ப்ராக்ப்ரஸித்³த⁴ம்
தத்³ப்³ரஹ்ம தத்³தே⁴துரநந்யதே³கம் ॥ 30॥
யச்ச²க்தயோ வத³தாம் வாதி³நாம் வை
விவாத³ஸம்வாத³பு⁴வோ ப⁴வந்தி ।
குர்வந்தி சைஷாம் முஹுராத்மமோஹம்
தஸ்மை நமோऽநந்தகு³ணாய பூ⁴ம்நே ॥ 31॥
அஸ்தீதி நாஸ்தீதி ச வஸ்துநிஷ்ட²யோ-
ரேகஸ்த²யோர்பி⁴ந்நவிருத்³த⁴த⁴ர்மயோ: ।
அவேக்ஷிதம் கிஞ்சந யோக³ஸாங்க்²யயோ:
ஸமம் பரம் ஹ்யநுகூலம் ப்³ரு’ஹத்தத் ॥ 32॥
யோऽநுக்³ரஹார்த²ம் ப⁴ஜதாம் பாத³மூல-

மநாமரூபோ ப⁴க³வாநநந்த: ।
நாமாநி ரூபாணி ச ஜந்மகர்மபி⁴-
ர்பே⁴ஜே ஸ மஹ்யம் பரம: ப்ரஸீத³து ॥ 33॥
ய: ப்ராக்ரு’தைர்ஜ்ஞாநபதை²ர்ஜநாநாம்
யதா²ஶயம் தே³ஹக³தோ விபா⁴தி ।
யதா²நில: பார்தி²வமாஶ்ரிதோ கு³ணம்
ஸ ஈஶ்வரோ மே குருதாந்மநோரத²ம் ॥ 34॥
இதி ஶ்ரீமத்³பா⁴க³வதமஹாபுராணே ஷஷ்ட²ஸ்கந்தே⁴ சதுர்தா²த்⁴யாயாந்தர்க³தம்

த³க்ஷ்ரப்ரஜாபதிக்ரு’தம் விஷ்ணுஸ்தோத்ரம் ஸமாப்தம் ।
பா⁴க³வதபுராண । அத்⁴யாய 6/4/23-34॥

2 sanskritdocuments.org



த³க்ஷப்ரஜாபதிக்ரு’தம் ஹம்ஸகு³ஹ்யம் நாம விஷ்ணுஸ்தோத்ரம்

bhAgavatapurANa . adhyAya 6/4/23-34..

Proofread by PSA Easwaran

Dakshaprajapatikritam Hamsaguhyam Nama Vishnu Stotram

pdf was typeset on September 23, 2025

Please send corrections to sanskrit@cheerful.com

dakShaprajApatikRRitaMhaMsaguhyaMnAmaviShNustotram.pdf 3


	Document Information
	Document Text
	Document Credits

